
KIRISH 

Bugungi kunda butun dunyoda ayollar futboli rivojlangan va natijalar ham hozirgi kunda 

yaxshiligini ko‘rishimiz mumkin, malakali futbolchi qizlarni mamlakat terma jamoalariga 

tayyorlash eng ustuvor yo‘nalishlardan biriga aylanmoqda. Jismoniy tarbiya va sport nazariyasi va 

uslubiyati soxasidagi bir qator olib borilgan tadqiqot ishlarda sportchilarning yillik mashg‘ulot 

yuklamalarini oqilona rejalashtirish kerakligi takidlanmoqda. Jumladan xotin-qizlar sporti, ayollar 

futbolini bugungi kunda dunyoda tutgan o‘rni va ahamyati, sog‘lom avlod tarbiyasiga bo‘lgan 

e’tiborni jadal suratda oshib borishini ko‘rishimiz mumkin va shu soxadagi еtakchi olimlarning 

tadqiqot ishlarida sportchilarning yillik mashg‘ulot yuklamalarini oqilona rejalashtirish bugungi 

kunda dolzarb masala ekanligini ko‘rishimiz mumkin. 

ASOSIY QISM 

Mamlakatimizda futbolni aholi oʻrtasida eng ommaviy sport turiga aylantirish, yuqori 

iqtidorga ega boʻlgan yosh futbolchilarni tanlash, saralab olish va ularni professional sportchilar 

sifatida tayyorlash tizimini yoʻlga qoʻyish, mamlakat futbolini rivojlangan mamlakatlar bilan 

raqobat qila oladigan darajaga еtkazish, xalqaro talab va standartlar asosida futbol boʻyicha 

mutaxassislarni tayyorlash, futbol klublari faoliyatini rivojlantirish, terma jamoalar uchun oʻquv-

mashgʻulot  jarayonlarini samarali tashkil etish, mamlakatimizda “futbol bilan shugʻullanishga 

sharoitlar yaratish, futbolchilar mashgʻulotlarini samarali tashkil etish va ularni tayyorlashda 

innovatsion texnologiyalarni joriy qilish” muhim ahamiyat kasb etadi. Bu esa yuqori malakali 

futbolchi qizlarni tayyorlash, ularning maxsus jismoniy tayyorgarligini oshirish dolzarb masala 

ekanligini koʻrsatadi. Mamlakatimizda futbol boʻyicha yirik xalqaro musobaqalar, jumladan, 

oʻsmirlar, yoshlar va xotin-qizlar jamoalari oʻrtasida jahon va qitʼa birinchiliklarini oʻtkazish 

bugungi kundagi dolzarbligicha qolmoqda. 

O‘zbekiston Respublikasi Prezidentining 2019-yil 4-dekabrdagi PF-5887-son 

“O‘zbekistonda futbolni rivojlantirishni mutlaqo yangi bosqichga olib chiqish chora-tadbirlari 

to‘g‘risida”, 2018-yil 16-martdagi PQ-3610-son “Futbolni yanada rivojlantirish chora-tadbirlari 

to‘g‘risida”, 2023-yil 7-apreldagi PQ-115-son O‘zbekiston Respublikasi Prezidentining “Futbolni 

rivojlantirish chora-tadbirlari toʻgʻrisida” gi Qarorlari hamda mazkur sohaga tegishli boshqa 

me’yoriy-huquqiy hujjatlarda belgilangan vazifalarni amalga oshirishda xizmat qiladi. 

E’tirof etish joizki, hozirgi paytda yurtimizda malakali futbolchi qizlarning jismoniy va 

texnik tayyorgarliklarini oshirish, malakali futbolchi qizlarni terma jamoalarga tayyorlash, o‘quv 

mashg‘ulotlarining ko‘p yillik bosqichlarida jismoniy va texnik tayyorgarlikda besh bosqichli 

menstrual siklik davrlarini inobatga olgan holda komplek mashqlarni saralab chiqish bugungi 

kunda dolzarb muammolar qatoriga kiradi. Jumladan mamlakatimiz olimlari tomonidan bir qancha 

tavsiyalar ishlab chiqilmoqda. R.A.Akramov, Sh.T.Iseyev, R.I.Nurimov, A.Talipdjanov, 

N.M.Yusupov, M.R.Yo‘ldashev, O.L.Erdonov, M.B.Ibragimovlar kabi bir qator olimlar 

tomonidan tadqiqot ishlari olib borilgan. 

M.V. Rilov, V.M.Zatsiorskiy, Yu.V.Verxoshanskiy, L.P.Matveev, M.A.Godik, 

D.V.Sobolev, I.V.Saenko, G.A.Lisenchuk, S.Yu.Tyulenkov, Lyu TSi, D.X.Sadek, 

V.A.Zankovetslar tomonidan ham sportga saralash, malakali sportchilarning yillik siklning turli 

bosqichlaridagi jismoniy va texnik-taktik tayyorgarligi, mashg‘ulot hamda musobaqa 

yuklamalarini nazorat qilish masalalari еtarlicha o‘rganilgan. Y.I.Ivanchenko esa qizlar va 

ayollarni musobaqalarga tayyorlashda mikrosikl va mezosikllarning yuqori sifatli bo‘lishi uchun 

ayol tanasining xususiyatlarini hisobga olish katta ahamiyatga ega, tez - tez-ovaryan - menstruel 

sikl OMS xususiyatlarini o‘rgangan. D.D. Zaytsev ayollar futbolida sportchi qizlarning texnik-

taktik tayyorgarligi hamda biologik rivojlanish sur’atlari bo‘yicha ilmiy izlanishlar olib borgan. 

Mashg‘ulot yuklamalarini optimallashtirish bo‘yicha bir qator xususiy masalalar 

o‘rganilgan bo‘lib, xususan, malakali futbolchi qizlarni yillik tayyorgarlik siklida musobaqalarga 

tayyorlash bilan bog‘lik masalalar bo‘yicha soxa mutaxassislari tomonlaridan tadqiq qilingan. N. 

Apostolopoulos, J.V. Tejada Ba J.L. Penas, Striz Michal va boshqalar tomonidan futbolchilarning 

musobaqa davrida yuklamalarini rejalashtirish bo‘yicha bir qator ishlar olib borilgan. 

Olib borilgan tizimli tadqiqotlarga qaramasdan o‘quv uslubiy va ilmiy manbalarda ayollar 

futbolini jadal rivojlanishi, ushbu sohada yangi zamonaviy ilmiy yondashuvlar asosida malakali 

futbolchi qizlarning besh bosqichli menstrual sikl davrlarini inobatga olgan haolda musobaqaoldi 

tayyorgarligini samarali rejalashtirishga oid qo‘shimcha ilmiy, ilmiy-uslubiy ishlanmalarni ishlab 

chiqishni talab etadi. 

XULOSA 

 Xorijiy va mahalliy olimlarni ilmiy-uslubiy adabiyotlarini o‘rganish va tahlil qilish shuni 

ko‘rsatdiki, malakali futbolchi qizlarning umumiy va maxsus jismoniy tayyorgarlik  davrida 

yuklamalarni me’yorlash bo‘yicha bir qator ilmiy izlanishlar amalga oshirganini ko‘rishimiz 

mumkin, biroq olib borilgan ilmiy izlanish natijasida malakali futbolchi qizlarning besh bosqichlik 

menstrual, postmenstrual, ovulyatsiya, postovulyatsiya, predmenstrual davrlarini inobatga olish 

kerakligi bugungi kunda dolzarb muammo ekanligi aniqlandi. 

